
U pas te koloto menai e Pol turu
Kristenira i
GALESIA

12 Alia e Pol, na man hahatoulana i tar te
hamana mia tere Kristo, e hala menami u pas teka

1 tamilimiou u katuun u kristen te ka mia tara
provins i Galesia.

Alia a aposol. Na u katuun tuun tima halei
lia a toukui teka. E moa. A toukuin aposol i

tar e butuma tere Iesu Kristo na tere Tamarara e
Sunahan te hatakei poutsi e Iesu tara tou mate i
tanen.

3 E Sunahan e Tamarara na e lesu Kristo a
Tsunono e tatei taatagi rariou limiou na e tatei

hala has rari limiou a masalohana. _
4 E Kristo e mate sil tego luba menaien a man

markato a man omi i tarara, na tego purese pouts
meraien ra tara markato a omina i puta. Nonei e
markato uu temar ngil uu e Sunahan e Tamarara.

5 Na te markato tala uanen teka bara te solo sei
nitdanera e Sunahan tara mamana pOata! Umana.

U téa puku u Bulungana u Niga
6 Alia e asingoto koru negu a markato te katoe
milimiou! Tara tsitabubun pdata puku teka ba lim-
iou te katsin hapolasa bane miou e Sunahan, na e
Kristo te taatagi raiou limiou. Nonei te ngo merai
limiouitanen, kaba limiou e kukute tsipone miou

u tana u mar hihatuts len. 7 E moa len tu taina
tu mar hihatuts tega ka, kaba palair u katuun e

ngilin kato hatutu tuun rariou limiou bate ma-
man palis naier u Bulungana u Niga tere Kristo.

8 Sanena lam tsi u angelo tego rarare berai limiou
u bulungana te halhal na turu Bulungana u Niga,
balam te korupaké has rariou. ° U raranga teka
alam u habulungana mam has naien i manasa na
alam e habulungana noahas namen i romana: te
hihatuts nanoua ta katuun u raranga te halhal na
turu Bulungana u Niga i tamilimiou, e Sunahan
egaranga hohomi naien.

10 Alia ema kato megi u raranga teka tegi haniga
menai lia u katuun. Emoa. Alia e kato silegu e
Sunahan tega hanigeiou lia. Te kato hasasaala
ragoua lia u katuun, alia ema kui begi e Kristo.

E Pol e mar butun aposol uu teka

11 A man hahatoulana i tar, alia e hatei ragi
limiou, u Bulungana u Niga tu hatuts railia limiou,
e moatega butu uamen turu katuun tuun. 12E moa
ta katuun tega hatutse ii lia u raranga teka. Kaba
e Iesu Kristo te harote ii lia a man raranga teka.

13 Alimiou e atei silemiou alia u tagala sil korui
u lotu turu Jiu i manasa. Na lia u kato hakamits
koruri u katuun ti hatsunoni e Kristo, na lia u
tagala sil korui tego kato homi meraien lia. 14 Alia
u tagala sil korui a markato turu tubur u Jiu, bate
kato salsaluhe raiegu u katuun ti totou posa gono
merai lia ti kukuti u lotu turu Jiu.

15 E Sunahan e hop6é kap mam noa naiou lia,
ba lia tema posa noeri. Ba nonei e taatagi nanou
lia be ngoe noulia tego kui be menaien lia, terena
pOata noahas ien te hopo kapiin. 16 Na poata te
hatareien lia a Pien Tson i tanen, tegona rarare
menai lia u Bulungana u Niga i tanen tara palaier
u katuun halhal, alia uma rangatei ta katuun ta

saha taka tegona katoi lia. E m6a. 17 Na lia uma
la hasi i Jerusalem tegona tara merai u katuun ti
aposol mam naiou lia. E mda. Alia ina kaia tara
han i1 Arebia me hakopis pouts uagu tara taun i
Damaskus. 18 Na i murina te kapaia u topisa u
hiningal ba lia e lag i Jerusalem mena taregu e
Pita. Alia u ka gono meien turu maloto na u tolima
ulan. 19Kabalia uma tareita tabinata aposol. Alia
u tara lasi e Jemis e toulana hamatsko a Tsunono.

20 U raranga te koloto negu lia teka e manana.
Alia e ranga hamana gia i matana e Sunahan, na
alia ema gamo ragi limiou.

21 Murinen balia e la uagu tara provins i Siria na
i Silisia. 22 Tara poata teka u kristenir tara provins
iJudia ima tara noei a matar. 23 Nori i hengo tunin
umar raranga teka, “Nonei a katuun te roron hala
raira a nikamits pan koru e hahatei tala nena u

nihamana te kato hohomi mameien.” 24 Ba nori e
solosei sila naria e Sunahan, tara manka te butuia
itar.

2

E Polna palair u aposol

1T murina u maloto na u tohats u hiningal,
ba lam mere Banabas e la pouts lel uaiem i
Jerusalem. Alia i lu hasela e Taitus me la gono

has mera noulam. 2E Sunahan noahas te hatarein
tego la uu lia. Ba lia ena gum gono meraiegu

a pal kapan turu Lotu me hatei ragien u Bulun-
gana u Niga, ti roron ranga merai lia u katuun
te halhal ria turu Jiu. Alia u mar hakats u teka:

A toukui ti katoema lia 1 manasa te antunana i
romana ena mots lalapukuna. 3 Alia u ka gonomei

a hahikapien i tar e Taitus a toun Grik, kaba pal
kapan teka ima ranga sile ii tegi hapd menaien.
4 Kaba palair u katuun tima kristen ii hasohaleia
a peisaren turu katuun u kristen. Nori emi katsin
tari ta saha ka tego katoi lam u katuun tere Iesu
Kristo. E Iesu nonei te purese ba raialam tara Lo
turu Jiu, kaba u katuun teka i ngilin hakits pouts
len raiou lam. 35 Kaba lam ima hengo koru las
raien. Alam i ngilin tara kap haniga berai limiou
u hihatuts hamana tegoma palis uaien.

6 Na pal kapan turu lotu ima hapone ii tu toa
tu raranga tara man ranga i tar. Alia ema hakats
haparanagi te pal kapan uaren taraha, e Sunahan
ema hakats has nanei a solo a kapan tara katuun.

E moda. 7 Nori i tari e Sunahan e hale ii lia a
toukui tegona hatei menailia u Bulungana u Niga

turu katuun te halhal ria turu Jiu, temar hala has
menaien e Pita a toukui tego hatei menaien u
Bulungana u Niga turu Jiu. 8 E Sunahan e hale ii
e Pita a nitagala tego la menaien u raranga tere
Sunahan turu Jiu. Na te kato has uaien i tar e
Sunahan e hala hase ii lia a nitagala tego la menai
lia urarangaitanen turu katuun te halhal ria turu
Jiu. 9 Na ere Jemis mere Pita ne Jon a pal kapan
turu Kristen, nori i tara sabe te hala menai lia e
Sunahan a toukui teka, ba nori e haniga rariou
lam mere Banabas. Na lam u haniga hobotein
tego hatei noahas menailam u Bulungana u Niga
turu katuun te halhal ria turu Jiu, na tegi hatei
noahas menaien u Bulungana u Niga turu Jiu.
10 Nori i hatei puku railam tego taguhu merai lam
u katuun tima kamei taka na ti kaka puku, na
nonei koru has u ngilngil i tar.

E Poleranga hapiou ni e Pita i Antiok

11-12Pgata te la uu e Pita tara taun i Antiok, nonei
e ron nou gono mam mer u Kkristen tima Jiu ii.

Kaba i murina timi tukuia u katuun te hala rema
e Jemis, be Pita e la hatalis ba rena u katuun tima

Jiu ii, ba nonei ena nou halhalina. Taraha, nonei
e matoutir u kristen, ti pei menaien u Jiu ima tatei
nou gono merai u katuun tima pala uai i taren.”
13 Na poata te katoeia e Pita a ka teka, ba palair
u Jiu ti kristen e kukute haser te markato uu e
Pita, na e Banabas has. Ba lia e ranga hapiou
megia e Pita i matar u katuun, taraha nonei ema
kato hamatsko ii. 14 Kaba poata tu tareia lia tima

kukute hamatskd menaien temar hihatuts uana u
Bulungana u Niga, balia e ranga paka megia e Pita

imatar u katuun hoboto me poeiegu, “Al6 a Jiu. Na
16 u kato haniga mam tu markato uu 16 te kato uar
u Kristen te tema Jiuri. Ga taraha tsiponi ba 106 te
kato silem i romana u katun te tema Jiuri e gi kato
uu te kato uar u Jiu?”

U Jiu na palair u katuun e matsko silaria te
hamana uaren tere Kristo

15 E manana ara i tuhanaia turu Jiu na ra

ema katuun halhal rei te ngo rari u katuun u

omi. E m@a. 16 Kaba ara e atei silera a katuun
te kukuteiena a Lo turu Jiu ema matsko neia i

matana e Sunahan. E moa. U katuun te hamana
ria tere Iesu Kristo, nori u katuun te ngo ranoui

e Sunahan u katuun u matsko. Ara e atei silera e

2:11-12: Ukristen tara palaina uhanima Jiuii, ukristen na turu
Jiuikamei a hatdatongo i peisaren, a pal tson taren i hapo hoboto.

moa ta katuun tega antunan matskodia i matana e
Sunahan te kukute mena neien a Lo turu Jiu.

17 Kaba poata te hamana ria ra tere Kristo bate
hamana silera tego kato hamatskd merai ra e
Sunahan, ba palai te poeier ara e here rari u
katuun tema pala uari turu Jiu te kato homir
batema kukutieri a Lo. E hana, e Kristo te haniga
nena tegi kato homi u ra? E moa koru talasi!
18 Kaba te hapolasa ba nena a katuun a markato
tara Lo bate kukute pouts lele nen, nonei a katu-
nuna tara markato a omi. 19 A Lo turu Jiu e harote
nei lia, alia e heregi a katuun e mate hakapa,
taraha alia ema antunan kukute haniga nitda nagi
a Lo. Na tara maroro teka alia e tdatda gono megu
e Sunahan. Na lia u kute gono hakapa meia e
Iesu tara kuruse me mate gono megen. 20 Alia ilu
hakapi a nitatda a tsimus. Kaba nitdatda teka ema

nitdatda uanei i tar. Emoa. Kaba e Iesu nonei te
kana i tar, Na mamana markato na man toukui te
katoe gialiaiputa, alia e katoe gien tara marorona

turu nihamana. Na lia e hamana gia tara Pien
Tson tere Sunahan. E ngil korue ioulia me mate
silena tego taguhu menaien lia. 21 Alia ema ngilin
katoegi a nitaatagi tere Sunahan a ka pinopino.
Tega kato haniga raira a Lo tere Mosis ba ra te
butu haniga ria i matana e Sunahan, bora, ge Iesu
e mate pinopino tala.

3

A markato tara Lo na markato turu nihamana
1 Alimiou u katunura i Galesia alimiou u katuun
u tutu. Alam u hatara hakapa rai limiou e

Iesu Kristo, te mate uaien tara kuruse tego luba

menaien a man markato a man omi. 2 Na lia e
ngilin rangata ragi limiou a t0a ka: u Namnamei

tere Sunahan e la uama i tamilimiou tu kukute
mena milimiou a Lo turu Jiu, tsi tu hengo mena

milimiou u Bulungana u Niga bate hamane men?

3 Alimiou e tutu korumiou! Alimiou u butun
kristen sila muma turu Namnamei tere Sunahan.
Kaba limiou e katsin hahonoto len memien a
nitagala peisa i tamilimiou? 4 A nikamits ti lu

mameiam limiou turu Bulungana u Niga, alimiou
u lu pinopino tune men? Kaba lia ema peigi
alimiou i lu pinopino tune men. 5 Tara pdata te

hala nanoua e Sunahan u Namnamei i tanen i
tamilimiou, bate katoena a man mirakol i gusum-

ilimiou, nonei ema kato menoi a ka teka te kukute
mena milimiou a Lo turu Jiu. Kaba nonei e kato
menoien te hengo menami limiou u Bulungana u
Niga bate hamane men.

6 U Buku u GOagono e mar ranga uana teka:
Temar hamana menai e Abraham e Sunahan, ba
noneiengoneien a katuun a matsko. 7Balo te tara
talemen, ukatuun te hamanar noria galapien tere

Abraham. 81 manasa koru e Sunahan e atei sil
mami u katuun tema Jiu ri, ena hamana roua i

tanen na turu Bulungana u Niga. Ba nonei te ngo

ranoien u katuun u matskd. Na i manasa koru
nonei e hate ii e Abraham u Bulungana u Niga

teka. Ba nonei e poeiena, “Alia ena kalala sila
ragoua a man hun katuun hoboto i puta i tamdol16.”
Temar ranga noahas uana u Buku u Goagono. 9 E
Abraham e hamana uu tere Sunahan, be Sunahan
e kalala gono mera neien u katuun hoboto timar
hamana has uuitanen.

10 U katuun te hasola ria tara Lo turu Jiu bate

poeier nonei lasi a maroro tena butu sila roien
tere Sunahan, nori u katuun te korupako raiena
e Sunahan. Taraha, u rarangana turu Buku u
GoOagono e poeiena, “Urangan korupako tere Suna-
han e hake ria tara katuun tema kukute hanige nei
a man raranga hoboto ti koloto naia turu bukuna

tara Lo.” 11 Na katuun ema antunan matsko neia
1 matana e Sunahan te kukute tuun mena neien
a man Lo. Kaba a katuun te hamana uana tere
Sunahan nonei e ngoe neien a katuun a matsko,

nonei e toatda sila noua turu nihamana i tanen.
2 Kaba a markato tara Lo turu Jiu e halhal nena

markatona turu nihamana. Taraha, u Buku u
GOagono e mar ranga uana teka, “A katuun te
kukute nit0a nena a man raranga hoboto tara
Lo nonei te tfatda nou.” 13 Na e mar ranga has
uana teka, “A katuun te hakute ria turu ruei bate
matena e ka mena u rangan korupako tere Suna-
hanipeisanen.” Na e Kristo te sakahis raiara turu
rangan korupako te hala nena a Lo, taraha nonei
e luba naia u rangan korupako teka i peisanen te

mate ien tara kuruse. 14E Kristo e markato uu teka
bau katuun has tema Jiuri te kalala sila raria tere

Abraham ti hamana uaien tere Iesu Krlsto Nonei
e markato uu teka ba tara nihamana i tarara bara
e luera u Namnamei u Goagono tere Sunahan ti

ranga hamana nen.

A Lo nauranga hamana
15 Amatsi hahatoulana, alia e hateiragilimiouu

toa u haharueina temar ka uarara tara man t6t0a
man lan. Tega Kkitseia a katuun u ranga, ba u

katuun te haniga naren, e m0a ta katuun tega tatei
pekoeien romana na tega tatei hapona hasia turu
ranga i tanen. 16 Na e kato has uana iesana, e

Sunahan e hale ii e Abraham na u hatutubunei i
tanen uranga hamana. Uraranga teka ema ranga

nanei a katuun a parpara. E moa. E ranga nena a
toa puku a katuun, nonei e Kristo. 17U raranga te
katoe gulia e markato uana teka: i mamnen koru
e Sunahan e kato gono mei e Abraham u ranga
hamana. Na Lo turu Jiu, te butu hamurimurima
i murina u 430 u hiningal, ema tatei kato pekoe
nei u ranga hamana tere Sunahan. 18 Sanena e
Sunahan tega taguhu silaraia ra tara markato tara
Lo, nonei sane tapusun katoi u ranga hamana i
tanen. Kaba e moa. E Sunahan e taguhu sile ii e
Abraham a markato turu ranga hamana.

19-20 Gaha te hala sile ii e Sunahan a Lo? Nonei
e hala sileien ti kato homi uu katuun bate ngilin

haroto raneien a mouna a markato a omi i taren,
Na Lo e ka hapopoia tara poata tega butuia nonei

a katuun tere Abraham, e Kristo, a katuun te hala
mei e Sunahan u ranga hamana i tanen. A man
Lo tere Sunahan u angelo ti la mam memen ba

nori emi hale rien e Mosis be Mosis e hala nanen
turu katuun. Kaba poata te hala naia e Sunahan u

ranga hamana itanen tere Abraham, nonei e kato
pepeiseien, na e moa ta katuun tega taguheien.

21 Aha te poeiena u raranga teka? A Lo e hi-
atatung mena u ranga hamana tere Sunahan? E
moa koru! Sanena tego kaia a t0a lo te antunan
kato hatdatOa rena u katuun, e Sunahan sane kato

hamatsko sila rana u katuun tara Lo. Kaba e moa.
22 U Buku u GOagono e mar ranga uana teka, a

markato a omi e karabus raiena u katuun hoboto
i puta tara nitagala i tanen. A ka teka i kato sile ii

u katuun te hamana uaier tere Iesu Kristo egilui a
ka te ranga hamanein e Sunahan.

23 Tema*la noa meia a pdata turu nihamana, a

markato tara Lo e here ii a karabus nara i herei
u karabus, e antunaia tara pOata te butuma u

nihamana. 24 A Lo e here ii a tson taratara kap i
tarara, e antunan toaia te butuma e Kristo bara e

hamana reiaitanen me tdan matsko raia i matana
e Sunahan. 25 Na p0ata turu nihamana e butu

hakapa tala, na tson taratara kap ema tarakap lel
ranoui ra.
26 Na te hamana mia limiou tere Iesu Kristo,

ba limiou te katuun hoboto uamou tere Sunahan.
27 Alimiou tu lu hamaneiam a baptais tere Kristo,

e katuun uamiou i tanen bate hakatsin toanamen.
28 Na te katuun uami limiou tere Kristo, e moa lel
ta toun Grik na ta Jiu, na ta katunun kukui puku
na ta katuun tegoma kukui puku ii, na ta tson na

ta tahol. Alimiou hoboto te hamana mia tere Iesu
Kristo e here talemi a toa katuun. 22 Na limiou te
pala uamiou tere Kristo e here hasemi a galapien

hamana tere Abraham, na ka te ranga hamanein
e Sunahan tega hala naien tere Abraham e la has
uana i tamilimiou.

4

1U raranga i tar e markato uana teka. Poata
te tetenei noana pien nonei e herenei a katunun
kui tere tamanen. Na p0Oata te pan hakapa talanen
ba nonei te lueiena a manka te hopo kap beien e
tamanen tega lueien. 2 Kaba tara p0ata te tetenei
noa nen nonei ega kaia tara nitaratara kap turu
katuun e antunana tara pOata te hopo kap beien e

tamanen. 3 Na ti markato has uu ra i mamuna te
lama e Iesu Kristo, ara i here rai u katunun kukui

3:23: U nihamana, nonei e Iesu Kristo.

puku te ka puta ria tara mamanaka i puta. 4 Kaba
tara poata hamatsko te hopo kapiin e Sunahan,

ba nonei e hala nenama a Pien Tson i tanen. A
tahol te poseien, banoneie kanaikopinaa Lo turu

Jiu. 5 E Sunahan e hala sile meien tegomi sakahis
meraien ra ti ka uu ra i kopina Lo, bara te pala

uaraitanen. ‘
6 Te pala tala uarara i tanen, be Sunahan te hala

mena mei u Namnamei tara Pien Tson i tanen i
torirara bara te ranga hamatsko koru tala nera,

e Sunahan nonei koru e Tamarara. 7 Na ra ema
here lenerei a katunun kukui puku. E moa. Ara

e pala tala uara tere Tamarara. Na e Sunahan e
hala ranoui ra a manka te ranga hamana naien
turu katuun i tanen.

E Pol e toku sil korur u katunura i Galesia
81 manasa alimiou ima atei silemi e Sunahan
bate hererami u katunun kui tara man got gamog-

amo. 9 Kaba i romana alimiou e pei miou e

Sunahan e atei sil ranou limiou na limiou e atei
silemiou e Sunahan. Ga taraha tsiponi ba limiou

te habirits kopis silemiou a man namnamei a man
omina i puta ti mo0a ta man nitagala i taren? Ba
limiou te katsin katunun kukui puku lel mia i
taren? 10 Alimiou e hapane miou a man lan na
man pOata na man tsihou na man hiningal. 11 Alia
e toku koru meg a man toukui ti kato berai lia
limiou ena mots la pinopinona.

12 A matsi hahatoulana, alia e hatei ragou lim-
iou, alia u hapolasa ban a markato tara Lo, ti
markato has uaiam limiou i manasa. Na tara
poata tu hihatuts tutuun ia lia teka, alimiou uma
katoemi ta markato ta omi i tar. 13 Alimiou e
atei silemiou alia u siki tara p0ata tu habulungana

tutuun naia lia u Bulungana u Niga i tamilimiou.
14Nasikiitar ehabutuhasianitiamaitamilimiou,
kaba limiou ima taratara pukue milia. Alimiou u
mar tarakap mena milia tego mar tarakap mena
milimiou a angelo tere Sunahan, na e Iesu Kristo

has, 151 manasa ara i ron sasaala hoboto koru.
Ga i romana aha te omi tsiponina? Alia e hatei

ragou limiou, i manasa alimiou u ngil korue mou-
lia. Alimiou sanena tego antunaiam, ba limiou te
hase™ miou a mata milimiou bate hale mien lia.
16 Kaba iromana alimiou e omi tsipon tale moulia
te habulungana mena gilia u raranga u mana?

17 A matsi hahatoulana, u katuunitioum e gamo
siler tego tahongo uaiam limiouitaren. Kaba turu
hakhakats i taren, nori ema ngilin taguhu rari
limiou. Nori e kato sil laser tego taguhu meramien
limiou. 18 E niga koruna tego kato mena milimiou
a markato a niga tara mamana poata. Kaba moa
tu kato pukue mia tara poata te kagono mera gilia
limiou. 19 A matsi galapien i tar, alia e sagohegu
a kamits e herenei a kamits te sagohena a tahol
te katsin posana. Taraha, alia e ngil hatagala
koruegu alimiou go heremi e Kristo. 20 Alia e ngil
koruegu tego ka gono merai limiou bate ranga
gono tuun mera goulimiou. Alia e hakats hapara
sil koru ragou limiou.

U haharuei tere Hega mere Sara
21 Alimiou te ngilin kamia i kopina a Lo turu
Jiu, alia e hatei tala ragou limiou: hengoeiam a
ka te ranga nena a Lo tere Mosis. 221 koloto naia
turu Buku u GoOagono, e Abraham e kamei a huol

* 4:15: hase: te lous menari a ka.

a pien tson. E Hega a taholun kukui puku i tanen
e posei a t0a, na e Sara a tahol hamatsko i tanen
e posei a tabi. 23 A pien te posei a taholin kukui
puku e tuhanaia turu hiangilngil peisa turu mun
tahol. Na pien te posei a tahol hamatsko e tuhana
silaia turu ranga u mana tere Sunahan. 2425 A
huol a tahol teka e haharuei nena u huol u ranga
te kits e Sunahan. U tda u ranga, nonei a Lo te
hala naia e Sunahan turu pokus i Sinai tara han i
Arebia tara pOatate halanaien u Maloto u Raranga
tere Mosis. E Hega e haharuei nena a Lo ti hala
naiaiSinai, na pienin kuiitanen e haharueinena
u katunura i Jerusalem te roron kui siler a Lo.
26 Kaba e Sara e haharuei nena u taina u rangan
kits, nonei a Jerusalem a tsimus i Kolo te haharuei
nena a Nipepeito hamana tere Sunahan. Na pien
tere Sara e haharuei ranou ra a galapien hamana
tere Sunahan tema ka lel ria i kopina a Lo. 27U
Buku u GOagono e poeiena:
“Alo go sasaala, alo a tahol a kuba tima posei ta
pien,
alo a tahol tima sagohei ta kamits tara tou
posa.
Ald go masa koru,
taraha, alo e ka meramou a galapien e para
saluhe rariou,
a galapien tara tahol te kamena a tson.”T
28 Na limiou a matsi hahatoulana i tar, alimiou
a galapien has turu ranga hamana tere Sunahan,
te markato has uu e Aisak. 29 Kaba tara pien
tson te tuhanaia turu hiangilngil peisa turu mun

T 4:27: A makumun ranga teka e lama tere Aisaia 54:1.

tahol, nonei e kato homi a pien tson te tuhanaia
tara nitagala turu Namnamei tere Sunahan. Na

e kato has uana iiesana turu katunura i romana.
30 Kaba u Buku u G6agono e poeiena, “Tsugeiam a

taholun kukui puku na pien tson i tanen, taraha
a pien tson tara taholun kukui puku ema tatei
kagono menei a pien tson tara tahol hamatsko
bate luena a manka tere tamanen.” 31 Bara, a
matsi hahatoulana, ara ema galapien tala uari
tara taholun kukui puku. E moa. Ara a galapien
tala tara tahol hamatsko.

S

E Kristo e hapurese raioura

1E Kristo e purese ba raia ra tara Lo turu Jiu. Na
limiou go tagala tala iam batema katunun kukui
puku lel uami tara Lo turu Jiu.

2 Hengo iam. Alia e Pol e hatei ragi limiou,
te hapt moua limiou be Kristo tema antunan
taguhu ranoui limiou. 3 Alia e ranga lel pon gia i
tamilimiou, a katuun te poeiena nonei ega hapo
ega kukute hakapa nitda talein a man Lo hoboto
turu Jiu. 4 A katuun te kukute sile nei a Lo turu
Jiu tega matsko uaien i matana e Sunahan, nonei
e luba nena a peisanen tere Kristo. E Sunahan
ema antunan hanige neien. > Kaba tara nitagala
turu Namnamei u GOagono bara te hamana ra tere
Sunahan. Bara te hahalosera tego ngd meraien

ra u katuun u matskd. 6 Te hamana ria ra tere
Iesu Kristo, a markato turu hapo6 a ka pinopino.

A tOa ka lasi te panina: aragi ngil koru a Tsunono
bate ngil hasera a tana katuun, ba markato teka te
hatagalena u nihamana i tarara tara Tsunono.

7 Alimiou u kato haniga mam koru iam. Kaba
esi te hapiou raiou limiou tegoma hengo mena
milimiou u raranga u mana? 8 U mar hakats teka
ema butu meia tere Sunahan te ngo raiou limiou.
9 A tsitabubun is e tatei kato hapanena a man

beret hoboto. 10 Na e Sunahan e hahune nou esi
a katuun te kato hatutu ranou limiou. Kaba lia e
hamanegu a Tsunono e taguhu ranou limiou ba

limiou temar hakats uamou temar hakats uagu
lia.

11T A matsi hahatoulana i tar, tego hatei noahas
merai lia u katuun egi hapo, ba taraha tsiponi ba
nori te kato homi noahas ria i tar? Na tego hatei
merai lia u katuun egi hapo, bara ba u raranga

tara kuruse tema tatei kato homie neiu hakhakats
i taren. 12 Alia e ngilegu u katuun teka te kato

hatutu rariou limiou egi hapolasa ba nitda raiou
limiou!

13 Kaba alimiou a matsi hahatoulana, e Suna-
han e ngo sil rai limiou tego hapolasa ba mena
milimiou a Lo. Kaba u raranga teka ema ranga
nanei alimiou go pekoeiam a Lo bate kukute lase
miou u ngilngilina i puta. E moa. Kaba e Sunahan
e hapurese sil rai limiou tego hiangilngil uaiam
limiou bate hiatagtaguhu miou. 14 Taraha, u ma-
mana u raranga hoboto tara Lo e kana iahana u
toa puku u raranga teka: alo go mar ngil menai
a tana katuun temar ngil has mena mil6 a peisa

molo. 15 Kaba te kato here ramilimiou u mukibate
hiakatokato homi miou, alimiou go hanei iam!

Alimiou ena mots hiakatokato homi nitéamiou, ba
tema hiakaka haniga mi.

U ngil turu Namnamei na u ngilina i puta

16 Alia e hatei ragi limiou, alimiou go hengo
hanigeiam u Namnamei u GoOagono tere Suna-
han tara mamanaka te katoe milimiou, ba limiou
tema kukutiemi u ngilngilina i puta. 17 Taraha,
u ngilngilina 1 puta e roron hiatatung mena
u ngilngil turu Namnamei tere Sunahan, na u
ngilngil turu Namnamei tere Sunahan e roron
hiatatung has mena u ngilngilina i puta. Nori ema
ron hianiganiga ri, ba limiou tema antunan katoe
moi a ka te ngilin katoe milimiou. 18 Kaba te mam
rana limiou u Namnamei tere Sunahan, alimiou
ema ka lel mia i kopina a Lo turu Jiu.

19 U ngilngilina i puta e kato raiena u katuun

bate katoeier a man markato a man omi: a
markato te tsikolo uaier, na te kaka gono pinopino

merari a pal tson na touhaliou, bate ronga taleria
apeisaren tara markato a omi. 20 Bate hatsunoner
a got gamogamo bate katoeier a markatona turu
matuna, bate hia o omir, hiatatungur, hiarahara-
har, hiatoritori homir, na markato te tara ngil
uaier, na hiakaka polasa na hiatagtagala. Bate
hakats peisa las ner a manka i taren. 21 Nori
e hakats homi rer a palaier u katuun na nori
e spakir bate hirata homir, bate katoeier a ma-
mana markato a omi te markato uana teka. A
man markato teka nonei a man markato turu
ngilngilina i puta. Alia u hatei mam raiou limiou
i manasa na lia e hatei lel pon ragou limiou i
romana: u katuun te markato uaier teka ema
antunan tasu roi tara Nipepeito tere Sunahan.

22 Kaba u Namnamei tere Sunahan e roron
hatakei ranoura, bate katoera a markato te hi-
angilngil uaier na te taguhu merari a palaier u
katuun na te sasaala uaier, na te hiakaka haniga

uaier, na tegima raharaha boroboro uai, na te
ngil menari a tana katuun bate kato hanigeier, na
markato tegi kato hamana menaira a ka te ranga

nerara tsi a ka te hakats nerara. 23 Ara e tuatami
raia turu katuun, nara e haka puteiera u ngilngil

i peisarara. A man markato teka nonei a markato
turu Namnamei tere Sunahan, na e moa ta lo tega
hapioun a man markato teka. 24 Na u katuun te
ka uaier tere Kristo, a mamana markato a omi
hobotoitaren naungilngilinaiputa, noriihakute
gono meien e Kristo tara kuruse me matena. 25U
Namnameitere Sunahan e halaraneira anitdatoa,
na ragi kukutie ien tara man markato hoboto i
tarara. 26 Ara gima tatei pei ara u katuun u kapan.
Na ra gima tatei kato haraharahei a tabi bate hia
o omira. E moa.

6

Alimiou go hihitaguhiiam

L A matsi hahatoulana, te atei sile mia limiou
ta t0a ta katuun i gusumilimiou e kato ta ka ta
omi, alimiou te kukute miou na te kame miou u

Namnamei tere Sunahan e tatei kato hamatsko
poutsemiou a markato tara katuun teka. Kaba

alimiou go tami mia i tanen batema poeiemi al-
imiou e niga bala namen. Na limiou go hahanei

has iam taka ena mots kato harus ranou limiou.
2Te ka mena a toa i tamilimiou a nitiama pan, ba

limiou te taguhe men. Ba markato teka te haroto
nanou alimiou e hengo hanigemiou u raranga
tere Kristo. 3 Kaba limiou goma mar hakats uami
teka bate poeiemiou, Alia a katuun pan na lia
ema tatei hitaguhu gi. E mo6a. A katuun temar

hakats uana teka e gamoena a peisanen bate here
nei a katuun papala. 4 Man t6t6a man katuun
hoboto e tatei tara marei peiseier tega niga u a
markato 1 taren tsi tega omi uaien. Na katuun
te kato hanigana e tatei sasaala mena a markato
a niga i tanen, kaba nonei ema tatei pei nei a
markato i tanen e niga bala nena a markato tara

tana katuun. 5 A man tda man katuun hoboto e
tatei soater a nitiama te butu gono mena a markato

pouts itaren.

6 A katuun te hengoena u hihatuts turu raranga
tere Sunahan e tatei hala nena a palaina a manka
man niga i tanen tara tson hihatuts i tanen.

7 Alimiou goma hengoemi u raranga te poeiena
a katuun e tatei gamoena e Sunahan. E moa. E
moa ta katuun tega antunan gami e Sunahan. E
here nei a katuun te lebe iena a manka tara kui
1 tanen. Te lebe noen a ka a omi, a ka a omi has
te butu nou. Na te lebe noen a ka a niga, ba ka
a niga has te butu nou. & Na e kato has uana
iesana, te kukutiena a katuun u ngilngilina i puta,
a tou mate lasi te palise nou a markato teka. Kaba
te kukutie nen u ngilngil turu Namnamei tere
Sunahan, be Sunahan te palise noien a nitdat0a te
ka nit6ana. 9 Nonei tegima karous beira tegi kato
menaira a markato a niga. Te katon toa naroara a
markato a niga, ba ta toa ta pOata bara te lue rou
u hamatana u niga tara toukui i tarara. 19Na man
pOata te antuna rara bara te tatei taguhu raiera a
pala te hamanar, bate taguhu has raiera u katuun
hoboto.

U kapakapana u raranga

11 Alimiou go taraiam, a nikoloto pan i tar te
koloto peisa mena gule lia a kapakapana u pas
teka. 12U katuun te tuke mera rilimiou u hapo e
ngil tuneier tegi tara marei meraien na tegi ma

ha kamits merain te hamana mena rien a tou
mate puku tere Kristo te tatei lu pouts mera nei

u katuun tere Sunahan. 13U katuun noahas te
kukutier a markato te hap6 menari a hattatongo

tere Sunahan, nori has ema kukute hamaneri a
palaina a man Lo turu Jiu. Nori e ngilin hapo mer-
ari limiou tegi hatei meraien u katuun te kukute
menami limiou u raranga i taren. 14 Kaba lia, alia
e hatei ragoui u katuun a Tsunono puku i tarara

e Iesu Kristo te mateia tara kuruse. A Kkuruse i
tanen e mar mouna uana teka: a markatona i
puta ema tagala lel nanei lia, na lia ema kato sil

lel hasegi a markatona i puta. 15 Te hapt menari
a hatOatongo tere Sunahan i pikpikdna katuun na
tema hapo hasneia akatuun, e here hoboto talenei
amanka palapala. Akapukulasite panina, te kato

hatsimus meraira e Sunahan. 16 E Sunahan e tatei
taatagi rena u katuun hoboto te hengo hanigeier

uraranga teka, bate hala nena a masalohana turu

katuun te hamana ria i tanen. o
17Na lia ema ngil lenegi ta katuun ega hale ii lia

ta nitiama. A man gahil tu lueia lia turu katuun ti

i)mie ioulia e haroto nena alia a katunun kui tere
esu.
18 A matsi hahatoulana i tar, a nitaatagi tara

Tsunono i tarara e Iesu Kristo e tatei kagono
meiena u namnamei i tamilimiou hoboto. U

mana. .
Alia e Pol

